
ORDA16 D1853 Vorrede: A2r–A2v 

 

A2r 

An alle waaren 

Chriſten. 

JR geliebtenn Bruͤder inn 

Chriſto Jeſu/ Laſſend üch die 

hitʒ (wie der heilig Petrus ſchrybt.) 

vnder üch nit befremden/ die üch wi⸗ 

derfart das jr verſůcht werdind/ als 

widerfuͤre üch ettwas ſeltʒams/ ſon⸗ 

der ſind teylhafftig der lyden Chri⸗ 

ſti. 1 Pet. 4. Es hat Chriſtus muͤſ⸗ 

ſen lyden/ vnd alſo in ſin herrligkeit 

ingon. Luc. 24. Wir muͤſſen durch 

vil truͤbſal in das rych Gottes gan. 

Act. 14. Es ſind aber diſer ʒyt liden 

der herrligkeyt nit waͤrdt/ die an dē 

gloͤubigen ſol geoffenbart werden. 

Ro. 8. Deßhalb ſol ſich niemant ʒů 

diſer ʒit von der erkanten warheyt/ 

die verfolgung vnnd truͤbſal durch 

dē Antichriſt dē Bapſt erregt/ laſ⸗ 

ſen abſchrecken: Diewyl wir deß ly 

                                  A    ij           dens 



ORDA16 D1853 Vorrede: A2r–A2v 

 

A2v 

dens ſo vil exempel vor vns haben/ 

Namlich die lieben Ertʒuaͤtter/ die 

heiligen Propheten/ vnſern Herren 

Jeſum Chriſtum/ die heilgen Apoſt 

len vnd die heiligen martyrer/ wie 

denn ettlicher lyden in diſem buͤchli 

gantʒ kurtʒ abʒwickt vnd verʒeych⸗ 

net iſt ʒum bſondern vorbild allen 

betruͤbten waren Chriſten. Vrſach 

aber darumb die alten vnd waaren 

Chriſten/ ſo gruſam vnnd grüwlich 

gepyniget vnd getoͤdt ſind worden 

iſt geweſen/ das ſy ſo ſtandthafft im 

Glouben/ Chriſtum nitt habenn 

verloͤugnen/ vnnd den bildern oder 

Goͤtʒen vnnd denen dingen (ſo die 

Roͤmer jhnen hattind ʒun Goͤttern 

oder nothaͤlffern vffgeworffen) vſ⸗ 

ſerliche vererung/ als mit opffe 

ren vnnd roͤuchen erʒey⸗ 

gen vnnd bewyſen 

woͤllen ⁊c. 

                                        Volgend 


